SIARAN SERTA MERTA

i ;“.- .wi ---;..;' .y
"~ sl

) i
T i = =

KEMENTERLAN PELAMCONGAN, SENI DAN BUDAYA !§I&H&o{§yg&‘(&

ISTANA BUDAYA MINGETHE OF TOURISU ANTS 8 CLLTURE

ISTANA BUDAYA HARGAI KOMPOSER TEMPATAN MENERUSI
NATIONAL SYMPHONY ORCHESTRA WITH AUBREY SUWITO
“POP MEETS SYMPHONY"”

KUALA LUMPUR, 8 September 2026 - Istana Budaya menganjurkan sebuah lagi
program muzik orkestra dengan mengangkat serta menghargai komposer tempatan
menerusi National Symphony Orchestra (NSO) with Aubrey Suwito “Pop Meets
Symphony” pada 2 dan 3 Oktober bertempat di Panggung Sari Istana Budaya.

Falsafah di sebalik program ini adalah untuk mengangkat keagungan seni dan
kepakaran Aubrey Suwito sebagai salah seorang tokoh komposisi muzik Malaysia

terkemuka yang telah mencorak lanskap muzik pop tanah air.

Menurut Encik Johan Cruyff @ Md Nordin, Timbalan Ketua Pengarah (Operasi)
Istana Budaya, “pemilihan Aubrey Suwito sebagai tokoh muzik yang diketengahkan
ini amatlah bertepatan dengan pelbagai pencapaian serta sumbangan beliau dalam

melakar sejarah industri muzik tempatan hinggalah ke tahap antarabangsa.”

Encik Eric Lee, Konduktor NSO juga menyatakan bahawa, “jika sebelum ini NSO
mengangkat serta mendukung pelapis bakat-bakat pemuzik tempatan menerusi
Lambang Sari Series, kali ini kita ingin menghargai jasa tokoh komposisi muzik tanah

air yang telah banyak menyumbang bakti kepada negara iaitu Aubrey Suwito.”

Encik Aubrey Suwito merupakan pemegang Master of Creative Arts (MOCA) serta
graduan Berklee College of Music dengan anugerah Summa Cum Laude. Sepanjang
pencapaian berprestijnya, beliau telah menerima sebanyak 26 Anugerah Industri
Muzik (AIM) merangkumi kategori Album Terbaik Tahunan, Susunan Muzik Terbaik,
Penerbit Alboum Pop Terbaik, Pencipta Lagu Etnik dan Bahasa Inggeris Terbaik,
Rakaman Lagu Terbaik (Jurutera Bunyi) dan Album Rakaman Terbaik (Jurutera

Bunyi).



Beliau juga berjaya dinobatkan juara dan turut memperoleh beberapa pencapaian
tertinggi sebagai seorang komposer dan pengubah muzik. Antaranya adalah seperti
juara dalam Anugerah Juara Lagu ke-20 dan RTM Carta Hitz 1 (2005) menerusi lagu
Gemilang - Jaclyn Victor, Anugerah Planet Muzik (2014) menerusi lagu Lebih Indah -
Dato’ Sri Siti Nurhaliza, World Star Quest (2008) menerusi lagu Memori Tercipta -
Shila Amzah dan Finalis Anugerah Juara Lagu ke-10 (1995) menerusi lagu Seribu

Impian - Casey.

Beliau turut mencipta rekod kerjaya yang membanggakan apabila terlibat dalam
persembahan bersama bintang muzik antarabangsa terkemuka, termasuk David
Foster, Brian McKnight, Peter Cetera, Ceelo Green, John ‘Jr’ Robinson, Chaka Khan,

Eric Benet, Babyface, Kris Dayanti dan Yuna.

Selain daripada kepelbagaian lagu-lagu ciptaan beliau yang menjadi siulan pelbagai
artis-artis tanah air, beliau juga membuktikan komited kerjayanya yang dibanggakan
seperti penghasilan enam (6) buah album muziknya sendiri serta penglibatan
pelbagai siri persembahan sebagai seorang Penerbit, Pengarah Muzik dan

Penggubah Muzik Filem.

NSO with Aubrey Suwito “Pop Meets Symphony” ini bakal mempersembahkan
lagu-lagu terkenal dan popular ciptaannya dan tiga (3) penyanyi terkenal tanah air
yang berbakat besar bakal memberi kesan magis yang menakjubkan kepada

penonton iaitu Ernie Zakri, Syamel dan Shiha Zikir.

Sebanyak 16 buah lagu ciptaan beliau akan dipersembahkan melalui tiga (3) segmen
iaitu Inspirasi, Ekspresi dan Apresiasi. Antara lagu-lagu yang bakal didendangkan
adalah Gemilang, Seribu Impian, Memori Tercipta, Gemuruh, Awan Yang Terpilu,
Menuju Puncak dan lain-lain lagi. Menerusi program ini juga, Encik Aubrey Suwito
turut mengambil kesempatan bakal mempersembahkan lagu baru ciptaannya untuk
Shiha Zikir dan akan didengarkan buat pertama kali secara eksklusif di Istana

Budaya.

Persembahan ini dijadualkan bergema di Panggung Sari Istana Budaya selama dua
(2) hari mulai pada 2 dan 3 Oktober 2026 jam 8.30 malam dan tiket persembahan
boleh didapati di laman web CloudJoi dijual dengan harga tiket serendah RM78
(Gemilang), RM128 (Memori Tercipta), RM168 (Seribu Impian), RM188 (Awan Yang
Terpilu) dan RM259 (Gemuruh). Harga promosi turut disediakan dengan potongan
harga sebanyak 10% bagi Warga Emas, Pemegang Kad OKU, Pelajar dan Penjawat
Awam khusus buat tiket Awan Yang Terpilu (dari RM188 kepada RM169.20).

Kejayaan program ini juga mendapat perhatian beberapa buah syarikat dan agensi
yang bersetuju untuk menjalinkan kerjasama kolaborasi rakan strategik iaitu Music
Bliss Sdn. Bhd. dan Apa Khabar Malaysia. Music Bliss Sdn. Bhd. merupakan
pengedar rasmi bagi alat muzik dan piano jenama Kawai dari Jepun di Malaysia,
manakala Apa Khabar Malaysia pula merupakan program bual bicara pagi terbitan

BERNAMA TV atas sokongan penuh pada publisiti dan promosi program.

Selayaknya Istana Budaya menyokong dan meraikan tokoh ini untuk diangkat dan
dihargai agar tokoh komposisi muzik tanah air ini terus semangat berkarya dan

menyumbang bakti mengharumkan nama negara hingga ke tahap antarabangsa.

Untuk maklumat lebih lanjut, orang awam boleh melayari portal dan platform media
sosial Istana Budaya atau menghubungi Unit Perhubungan Awam, Istana Budaya di

talian 03-4026 5555 / e-mel ke info@istanabudaya.gov.my .

http://www.istanabudaya.gov.my

